
LAPORAN AWALAN INDEKS HARGA KESIHATAN
MALAYSIA, 2025

«  DEFINISI

@ TUJUAN

IHK mengukur inflasi kesihatan bagi kategori ubat, peralatan
kesihatan dan perkhidmatan kesihatan. IHK merupakan
indikator pelengkap kepada pengukuran inflasi berkaitan
kesihatan yang bersifat dinamik. IHK menjadi sumber rujukan
penting bagi mengukur perubahan harga barang dan
perkhidmatan kesihatan dalam konteks perbelanjaan isi rumabh.

Indeks Harga Kesihatan (IHK) mengukur
perubahan kos pembelian bagi bakul tetap
barangan dan perkhidmatan kesihatan yang
mewakili corak purata pembelian oleh isi
rumah pada suatu tempoh masa yang
ditetapkan.

Meliputi alat, mesin, implan, bahan Merangkumi sistem penjagaan
atau perisian untuk diagnosis, perubatan, diagnosis, rawatan serta
rawatan, pemantauan atau untuk promosi pemeliharaan dan pemulihan
menyokong dan mengekalkan hayat. kesihatan isi rumah.

Peratusan Perubahan: Tahun ke Tahun Sumber: Laporan Awalan Indeks Harga Kesihatan Malaysia (2022=100), Jabatan Perangkaan Malaysia (DOSM)

Merangkumi bahan yang digunakan
untuk mendiagnosis, merawat,
mencegah penyakit serta memulihkan
atau mengubah fungsi fisiologi.

Siri Masa Inflasi Kesihatan, 2023 - 2025

Inflasi Kesihatan meningkat 3.0 peratus
pada tahun 2025

Berdasarkan Laporan Awalan Indeks Harga Kesihatan (IHK) Malaysia, 2025, inflasi
kesihatan merekodkan peningkatan 3.0 peratus berbanding 1.4 peratus pada tahun 2024.
Peningkatan ini disumbangkan oleh kategori Perkhidmatan Kesihatan yang mencatatkan
kenaikan 4.4 peratus (2025) berbanding tahun sebelumnya (2024: 0.9%). Ini berikutan
kenaikan kelas perbelanjaan Insurans sebanyak 9.0 peratus berbanding tahun sebelumnya
(2024: 0.0%). Kategori Ubat mencatatkan peningkatan 2.7 peratus (2024: 2.2%), diikuti oleh
kategori Peralatan Kesihatan yang meningkat 1.2 peratus pada tahun 2025 (2024: 0.6%).
Kategori Ubat merupakan komponen terbesar dalam perbelanjaan kesihatan oleh isi rumah
di Malaysia dengan sumbangan 38.9 peratus daripada wajaran IHK.

Pembangunan IHK Malaysia merangkumi gabungan komponen Kkesihatan daripada
beberapa kumpulan Indeks Harga Pengguna (IHP). Manakala inflasi kesihatan bagi negara
selain Malaysia merujuk kepada inflasi kumpulan Kesihatan yang diterbitkan daripada IHP.
Pada tahun 2025, kadar inflasi kesihatan bagi negara-negara terpilih berada pada kadar
negatif 0.8 peratus hingga 5.3 peratus. Viet Nam (5.3%) mencatatkan kadar inflasi lebih
tinggi daripada Malaysia (3.0%) pada tahun 2025, manakala Thailand mencatatkan inflasi
terendah pada negatif 0.8 peratus.

DOSM terus memperkukuh penyampaian statistik rasmi negara melalui pembangunan
produk baharu dan menjadi indikator pelengkap kepada pengukuran inflasi berkaitan
kesihatan. IHK menjadi sumber rujukan penting bagi mengukur perubahan harga barang
dan perkhidmatan kesihatan dalam konteks perbelanjaan isi rumah. Indikator ini
dibangunkan dengan mengambil kira aspek rawatan dan pencegahan kesihatan yang
merangkumi tiga kategori utama laitu Ubat, Peralatan Kesihatan dan Perkhidmatan
Kesihatan. Penyusunan indeks ini dibangunkan melalui pendekatan gabungan data primer
dan sekunder.

IHK dibangunkan bagi menggambarkan sektor kesihatan secara lebih inklusif, menyeluruh
dan berasaskan bukti. Statistik yang dihasilkan dapat membantu kerajaan, pemegang taruh
dan masyarakat mengenal pasti trend perubahan kos kesihatan, seterusnya menyokong
proses perancangan, pelaksanaan dan pemantauan yang lebih berkesan berkaitan inflasi
kesihatan. IHK turut melengkapkan usaha kerajaan dalam meningkatkan kecekapan
penyampaian sektor kesihatan melalui penyediaan statistik yang lebih komprehensif dan
relevan dengan keperluan semasa.

Pembangunan IHK merupakan iltizam DOSM dan pelbagai agensi berkaitan kesihatan di
sektor awam dan swasta untuk memperkasa ketersediaan statistik sektor kesihatan yang
berkembang pesat. Statistik IHK yang diterbitkan merupakan laporan awalan dan tertakluk
kepada semakan semula berdasarkan data terkini dan indikator sektor kesihatan yang lebih
komprehensif.

Dikeluarkan oleh: Jabatan Perangkaan Malaysia (DOSM)



